— DEMOKRAATIT

8. september 2025

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga
Naalakkersuisunut apeqqutegaateqarpunga.

Naalakkersuisunut apeqqutegaatit:

1. Naalakkersuisut nunatsinni garasaasiatigut saassussinermut illersornissagarfimmik (CERT)
pilersitsinissamut aallarnisaaniarpat?
a. Maani nunatsinni garasaasiatigut saassussinermut illersornissagarfimmik pilersitsinermi
suut iluaqutissatut Naalakkersuisut isigaat?
b. Qarasaasiatigut saassussinermut illersornissaqarfimmik pilersitsineq qanoq akeqgassava?
Nunatsinni qarasaasiatigut saassussinermut illersornissaqarfiup ingerlanneranut ukiumut
ganoq akeqassava?

2. Naalakkersuisut ogaluuserisamut soqutiginaatilinnik allanik paasissutissiisinnaanerlutik?

(Inatsisartunut ilaasortaq Jergen Rosbach, Demokraatit)

Tunngavilersuut

Inuiaasugut digitalimik sullinneqarnissaqg pinngitsoorsinnaajunnaaraluttuinnarparput, tassungalu ilutigalugu
aamma nunarsuag tamakkerlugu garasaasiatigut saassunneqarnissaq annertusigaluttuinnarluni.
Attavilersuutinut mianernartunut saassussinerit imaannaanngitsunik kingunerlussinnaapput
peqginnissagarfimmiit nukissiornermut ogarasuaatikkut attaveqaatinut aammalu aningaasarsiornermut.

Annertusigaluttuinnartumik misigisarparput, digitalimik ingerlanitta qarasaasiatigut imaannaanngitsumik
saassunnegarnissamik sioorasaarneqartarnera. 2022-mi gitiusumik allaffissuaq garasaasiatigut
annertuumik saassunneqgarpoq, isertortukkut alapersaarsuinermik paasissutissanillu katersiniarnermik
siunertagartumik. Saassussinerup kinguneraa attaveqaatit kipitinneqarnerit aammalu pisortani suliat
pingaarutillit kinguaattoornerat, ilaatigut Inatsisartuni ataatsimiinnerit innuttaasunullu aningaasat
tunniunneqartussat kinguaattornerat.

Kinguninnguaq peqginnissaqarfik imaannaanngitsumik saassunneqarpoq. Tassani digitalimik
aallerfiginegarsinnaasoq Doktor.gl atorsinnaajunnaarpoq, e-mailit tigunegarsinnaajunnaarput, sulisullu
napparsimasut paasissutissaannut isersinnaajunnaarlutik. Tamanna sivisunerusumik utaqqinernik
kingunegarpoq aammalu innuttaasunut pisarialimmik peqqginnissakkut ikiorsiisinnaanermut periarfissanik
annikillisaataalluni.

Taakku pisut ersarissumik takutippaat, uagut maani nunatsinni garasaasiatigut saassunnegarnissamut
upalungaarsimasunik kimeqarnerusumik aaqqissuulluakkamillu amigaateqartugut. Nunatsinni CERT-
galernermi sioorasaarutit nakkutigalugillu pinaveersaartinneqarsinnaapput, pinasuartumik

iliuuseqarsinnaalerluni sillimaniarnikkut ajortogartillugu aammalu oqartussanut, suliffegarfinnut
innuttaasunullu siunnersuisogarsinnaalluni. Tassunga ilutigalugu sullissivik taamaattoq toqgissisimanermik
annertunerusumik pilersitsegataasinnaavoq inuiagatigiinnilu digitalimik ajortumeerinninniarnermut
akiuinermut pegataasinnaalluni.

Taamaattumik pissusissamisoorpoq aperissalluni, Naalakkersuisut nunatsinni garasaatiatigut
saassussinermut illersornissaqarfimmik pilersitsinissamut pilersaarutegarnersut.

Apegquteqaatima ullut suliffiusut qulit iluanni akinegarnissaat gilanaarivara.



